
Nd. 886. Breytingartillögur [98. mál]
við frv. til 1. um Þjóðleikhús.

Frá Bjarna Guðnasyni.
1. 1.mgr. 5. gr. orðist svo:

Menntamálaráðherra skal skipa 7 manna þjóðleikhúsráð til þriggja ára i
senn. Skal einn tilnefndur af Bandalagi íslenzkra listamanna, einn af Félagi is-
lenzkra leikara, einn af Leikarafélagi Þjóðleikhússins, einn af öðrum starfs-
mönnum Þjóðleikhússins en leikurum, þjóðleikhússtjóri og fjármálafulltrúi.
Jafnframt skipar ráðherra einn mann án tilnefningar, og er hann formaður
ráðsins.

2. Við 6. gr. bætist ný mgr., svo hljóðandi:
Þjóðleikhúsráð sér um, að staðfestri áætlun og öðrum ákvörðunum þess sé

framfylgt, og fjallar um sérhver þau mál, er leikhúsið varða og upp eru borin
á fundum þess.

3. 7. gr. orðist svo:
Þjóðleikhúsráð kemur að jafnaði saman einu sinni til tvisvar í mánuði.

Formaður þjóðleikhúsráðs kveður ráðið til fundar. Þjóðleikhússtjóri undirbýr
fundi ráðsins ásamt formanni ráðsins og fjármálafulltrúa leikhússins. Skylt er
að boða til fundar, ef þrír ráðsmenn hið fæsta æskja þess.

Þjóðleikhúsráð skal halda gjörðabók um störf sín. .
Ráðherra ákveður þóknun fyrir störf í þjóðleikhúsráði.

4. 10. gr. falli brott.
5. Við 1. mgr. 13. gr. Orðin "starfsnefnd leikhússins og" falli brott.


